
NAMANGAN VILOYATIDA KICHIK BIZNES 
SUBYEKTLARINING INVESTITSION FAOLIYATI 

VA IQTISODIY SAMARADORLIGINI TAHLIL 
QILISH

Xakimov Akbar Anvarovich 
Namangan davlat texnika universiteti mustaqil tadqiqotchisi 

E-mail: akbarjon_hakimov@mail.ru

Annotatsiya. Ushbu maqolada Namangan viloyatida faoliyat yuritayotgan kichik biznes subyektlarining investitsion 
faoliyati iqtisodiy jihatdan tahlil qilinadi. Tadqiqotda hududiy investitsiya muhitining xususiyatlari, kapital qo‘yilmalar hajmi, 
moliyalashtirish manbalari, investitsiyalarning tarmoqlar kesimidagi taqsimoti va ularning yalpi hududiy mahsulotdagi 
ulushi o‘rganilgan. Shuningdek, kichik biznesning iqtisodiy o‘sish, bandlik darajasi va eksport salohiyatini oshirishdagi roli 
baholangan. Tahlil natijalari asosida investitsion jarayonlarni faollashtirish, xorijiy va mahalliy investitsiyalarni jalb etish 
mexanizmlarini takomillashtirish hamda hududiy investitsiya siyosatini samarali tashkil etish bo‘yicha ilmiy-amaliy takliflar 
ishlab chiqilgan.

Kalit soʻzlar: Namangan viloyati, kichik biznes, investitsion faoliyat, kapital qo‘yilmalar, hududiy iqtisodiyot, investitsiya 
muhiti, moliyalashtirish manbalari, iqtisodiy o‘sish, tadbirkorlik, eksport salohiyati, yalpi hududiy mahsulot, investitsiya 
samaradorligi.
Abstract. This article provides an economic analysis of the investment activities of small business entities operating in 
Namangan viloyati. The study examines the characteristics of the regional investment environment, the volume of capital 
investments, sources of financing, sectoral distribution of investments, and their share in the gross regional product. 
Furthermore, the role of small businesses in promoting economic growth, employment, and export potential is assessed. 
Based on the results, scientific and practical recommendations have been developed to activate investment processes, 
improve mechanisms for attracting foreign and domestic investments, and effectively organize regional investment 
policies.

Key words: Namangan region, small business, investment activity, capital investments, regional economy, investment 
environment, sources of financing, economic growth, entrepreneurship, export potential, gross regional product, 
investment efficiency.
Аннотация. В данной статье проводится экономический анализ инвестиционной деятельности субъектов малого 
бизнеса, действующих в Namangan viloyati. Исследуются особенности региональной инвестиционной среды, 
объем капитальных вложений, источники финансирования, отраслевое распределение инвестиций и их доля 
в валовом региональном продукте. Также оценивается роль малого бизнеса в стимулировании экономического 
роста, занятости и повышении экспортного потенциала. На основе анализа разработаны научно-практические 
рекомендации по активизации инвестиционных процессов, совершенствованию механизмов привлечения 
иностранных и отечественных инвестиций и эффективной организации региональной инвестиционной политики.

Ключевые слова: Намаганская область, малый бизнес, инвестиционная деятельность, капитальные 
вложения, региональная экономика, инвестиционная среда, источники финансирования, экономический рост, 
предпринимательство, экспортный потенциал, валовой региональный продукт, эффективность инвестиций.

K I R I S H
Bozor iqtisodiyoti sharoitida hududiy iqtisodiy rivojlanishning muhim omillaridan biri kichik biznes 

subyektlarining investitsion faolligidir. Investitsiyalar kichik biznesni modernizatsiya qilish, ishlab chiqarish 
hajmini kengaytirish, yangi ish o‘rinlarini yaratish hamda hududiy raqobatbardoshlikni oshirishda hal qiluvchi 
ahamiyat kasb etadi. Shu jihatdan, Namangan viloyatidagi kichik biznes subyektlarining investitsion faoliyatini 

chuqur iqtisodiy tahlil qilish hudud iqtisodiyotining barqaror o‘sish tendensiyalarini aniqlash va mavjud 
imkoniyatlardan samarali foydalanish darajasini baholash imkonini beradi.

M A V Z U G A  O I D  A D A B I Y O T L A R  S H A R H I
Namangan viloyati kichik biznes subyektlarining investitsion faoliyatini iqtisodiy tahlil qilishda O‘zbekiston 

Respublikasi qonunchilik hujjatlari, rasmiy statistik ma’lumotlar hamda mahalliy iqtisodchi olimlarning ilmiy 
ishlari muhim metodologik asos bo‘lib xizmat qiladi.

Avvalo, kichik biznes va tadbirkorlik faoliyatining huquqiy asoslari O‘zbekiston Respublikasi Oliy Majlisi 
tomonidan qabul qilingan “Tadbirkorlik faoliyati erkinligining kafolatlari to‘g‘risida”gi Qonunda belgilab berilgan 
[1]. Mazkur qonunda kichik biznes subyektlarining huquqlari, investitsiya kiritish erkinligi, mulk daxlsizligi va 
davlat tomonidan qo‘llab-quvvatlash mexanizmlari mustahkamlangan.

Shuningdek, investitsion jarayonlarning umumiy huquqiy asoslari “Investitsiyalar va investitsiya faoliyati 
to‘g‘risida”gi Qonunda bayon etilgan [2]. Ushbu normativ hujjat investitsiya subyektlari, investitsiya turlari, 
davlat kafolatlari hamda investorlar huquqlarini himoya qilish mexanizmlarini belgilaydi.

Kichik biznesning iqtisodiy rivojlanishdagi o‘rni va hududiy iqtisodiyotga ta’siri masalalari Toshkent davlat 
iqtisiyot universiteti olimlari tomonidan olib borilgan ilmiy tadqiqotlarda keng yoritilgan. Jumladan, professor  
A. Vahobov va hammualliflar tomonidan tayyorlangan “Iqtisodiyot nazariyasi” darsligida investitsiyaning iqtisodiy 
o‘sishdagi roli, kapital qo‘yilmalarning samaradorligi hamda tadbirkorlik faoliyatining makroiqtisodiy ahamiyati 
ilmiy asosda tahlil qilingan [3].

Hududiy investitsion muhitni baholash, kichik biznesning yalpi hududiy mahsulotdagi ulushi va 
investitsiyalar samaradorligini aniqlashda O‘zbekiston Respublikasi Statistika agentligi ma’lumotlari asosiy 
manba hisoblanadi. Statistika agentligining yillik to‘plamlarida kichik biznesning sanoat, qishloq xo‘jaligi, xizmat 
ko‘rsatish va eksportdagi ulushi bo‘yicha aniq ko‘rsatkichlar keltirilgan [4].

Bundan tashqari, O‘zbekiston Respublikasi Iqtisodiyot va moliya vazirligi tomonidan e’lon qilinadigan 
tahliliy hisobotlarda hududlar kesimida investitsiya hajmi, moliyalashtirish manbalari va kapital qo‘yilmalar 
tarkibi batafsil yoritiladi [5]. Ushbu ma’lumotlar Namangan viloyatida kichik biznes investitsiyalarini iqtisodiy 
tahlil qilish uchun muhim empirik asos yaratadi.

Yuqoridagi adabiyotlar va rasmiy manbalar Namangan viloyati kichik biznes subyektlarining investitsion 
faoliyatini kompleks o‘rganish, ularning iqtisodiy samaradorligini baholash hamda hududiy investitsiya siyosatini 
takomillashtirish bo‘yicha ilmiy xulosalar ishlab chiqishda metodologik asos bo‘lib xizmat qiladi.

T A D Q I Q O T  M E T O D O L O G I YA S I
Mazkur maqola Namangan viloyati kichik biznes subyektlarining investitsion faoliyatini asosiy iqtisodiy-

statistik ko‘rsatkichlar — yalpi hududiy mahsulotdagi ulushi, asosiy kapitalga kiritilgan investitsiyalar hajmi, 
bandlik darajasi, eksport salohiyati hamda ko‘rsatilgan xizmatlar hajmi kabi indikatorlar asosida kompleks 
tarzda tahlil qiladi. 

T A H L I L  V A  N A T I J A L A R
Ushbu tahlil hududda, xususan Namangan viloyati misolida, kichik biznesning investitsion rivojlanish 

tendensiyalarini aniqlash, mavjud muammoli jihatlarni baholash hamda ularni takomillashtirish bo‘yicha ilmiy 
xulosalar ishlab chiqishga xizmat qiladi. Tahlil dastlab kichik biznes subyektlarining yalpi hududiy mahsulotdagi 
ulushi hamda investitsiyalar hajmini o‘rganishdan boshlanadi (1-jadval).

1-jadval. Namangan viloyati kichik biznes subyektlarining yalpi hududiy mahsulotdagi ulushi va asosiy kapitalga 
kiritilgan investitsiyalar hajmi1

№ Hudud Ko‘rsatkich Nomi
Yillar

2020 2021 2022 2023 2024
1

Namangan
YaHM ulushi (foiz) 76,3 76,2 74,6 74,3 73,4

2 Asosiy kapitalga kiritilgan investitsiyalar (mlrd so‘m) 8 476,6 8 606,0 9 637,9 13 010,3 44 061,2

2023-yilga nisbatan 2024-yilda Namangan viloyatida kichik biznes subyektlari faoliyatini ifodalovchi asosiy 
ko‘rsatkichlarda sezilarli o‘zgarishlar kuzatildi. Xususan, kichik biznesning yalpi hududiy mahsulotdagi (YaHM) 
ulushi 2023-yildagi 74,3 foizdan 2024-yilda 73,4 foizga pasayib, 0,9 foiz punktga yoki nisbiy hisobda taxminan 

1	  O‘zbeksitob Respublikasi milliy statistika qo‘mitasi ma’lumorlari asosida muallif ishlanmasi 

1,2 foizga kamaygan. Mazkur holat kichik biznes ulushida ma’lum darajada tarkibiy o‘zgarishlar yuz berganini 
ko‘rsatadi.

Shu bilan birga, asosiy kapitalga kiritilgan investitsiyalar hajmi 2023-yildagi 13 010,3 mlrd so‘mdan 2024-
yilda 44 061,2 mlrd so‘mga yetib, 31 050,9 mlrd so‘mga oshgan. Natijada investitsiyalar hajmi bir yil davomida 
qariyb 238,7 foizga ko‘payib, ya’ni 3,4 baravarga oshgan.

Hududda kichik biznes subyektlarining investitsion faolligi va ularning hududiy iqtisodiyotdagi ulushi 
so‘nggi besh yil davomida muayyan dinamik o‘zgarishlar bilan tavsiflanadi. Jumladan, asosiy kapitalga kiritilgan 
investitsiyalar hajmi tahlil qilinayotgan davrda barqaror o‘sish tendensiyasini namoyon etgan. Xususan, 2020-
yilda 8 476,6 mlrd so‘mni tashkil etgan investitsiyalar hajmi 2023-yilga kelib 13 010,3 mlrd so‘mga yetgan 
bo‘lsa, 2024-yilda keskin oshib, 44 061,2 mlrd so‘mni tashkil etgan.

2-jadval. Namanagan viloyati tumanlar kichik biznes subyektlariga kritilgan investitsiyalar hajmi (mlrd)2

№ Xudud nomi
Yillar

2020 2021 2022 2023 2024
1 Namangan sh 1109,2 2110,6 3111,5 4112,5 21009,5
2 Pop 442,6 665,3 869,1 1559,2 6372,8
3 Chust 583,6 703,2 687,7 1436,1 3149,4
4 To‘raqo‘rg‘on 509,9 487,3 923,7 1360,1 2266,7
5 Yangiqo‘rg‘on 233,6 424,8 629,8 1112,7 1809,0
6 Uychi 172,6 208,2 370,5 1077,0 1678,6
7 Chortoq 168,9 315,2 465,7 700,0 1615,3
8 Uchqo‘rg‘on 132 278,3 341,1 679,1 1548,5
9 Kosonsoy 117,3 279,2 441,7 603,7 1481,4
10 Namangan tumani 488,3 602,3 1047,9 520,9 1417,9
11 Norin 297 314,8 332,6 350,4 988,2
12 Mingbuloq 98,2 149,8 208,8 319,5 430,5

Jadval ma’lumotlari Namangan viloyatida kichik biznesga kiritilgan investitsiyalar 2023-2024-yillarda 
tumanlar kesimida sezilarli darajada faollashganini ko‘rsatadi. Bunda investitsiyalar o‘sishining hududlar 
bo‘yicha notekis taqsimlangani kuzatilib, ayrim tumanlarda yuqori sur’atlar qayd etilgan.

Eng yuqori o‘sish Namangan shahrida kuzatilgan bo‘lib, investitsiyalar hajmi 2023-yildagi 4 112,5 mlrd 
so‘mdan 2024-yilda 21 009,5 mlrd so‘mga yetgan. Bu 5,1 baravar yoki taxminan 411 foizlik o‘sishni anglatadi. 
Mazkur holat viloyatda investitsion faollikning asosiy qismi viloyat markazida jamlanganini hamda yirik 
investitsiya loyihalari asosan Namangan shahrida amalga oshirilganini ko‘rsatadi.

Tumanlar kesimida ham investitsiyalar hajmining sezilarli o‘sishi kuzatiladi. Jumladan, Pop tumanida 
investitsiyalar 4,1 baravarga (1 559,2 mlrd so‘mdan 6 372,8 mlrd so‘mga), Kosonsoy tumanida 2,5 baravarga 
(603,7 mlrd so‘mdan 1 481,4 mlrd so‘mga), Norin tumanida 2,8 baravarga (350,4 mlrd so‘mdan 988,2 mlrd 
so‘mga) hamda Namangan tumanida 2,7 baravarga (520,9 mlrd so‘mdan 1 417,9 mlrd so‘mga) oshgan. 
Shuningdek, Chortoq, Uchqo‘rg‘on va Chust tumanlarida ham investitsiyalar hajmi ikki martadan ortiq ko‘paygan.

Nisbatan pastroq o‘sish sur’atlari To‘raqo‘rg‘on (1,7 baravar), Yangiqo‘rg‘on (1,6 baravar), Uychi  
(1,6 baravar) va Mingbuloq (1,35 baravar) tumanlarida qayd etilgan. Bu holat investitsiyalarni hududlar kesimida 
yanada muvozanatli taqsimlash zarurligini ko‘rsatadi.

Namangan viloyatida tadbirkorlik subyektlari investitsiyalarini moliyalashtirish manbalari tarkibida so‘nggi 
yillarda sezilarli tarkibiy o‘zgarishlar yuz bergan. Tahlil qilinayotgan davrda investitsiya manbalari o‘rtasidagi 
nisbatlar qayta taqsimlangan. Xususan, hukumat kafolati ostida jalb etilgan chet el investitsiyalari va kreditlari 
2023-yildagi 783,8 mlrd so‘mdan 2024-yilda 645,9 mlrd so‘mga kamayib, qariyb 17,6 foizga qisqargan.

Korxonalar mablag‘lari, mahalliy byudjet hamda aholi mablag‘lari hisobidan moliyalashtirish 2023-yildagi 
4 507,0 mlrd so‘mdan 2024-yilda 4 991,6 mlrd so‘mga yetib, taxminan 10,8 foizlik o‘sishni namoyon etgan. Bu 
ichki moliyaviy resurslarning investitsiya jarayonlaridagi roli tobora mustahkamlanib borayotganini ko‘rsatadi.

Eng yuqori o‘sish to‘g‘ridan-to‘g‘ri va boshqa xorijiy investitsiyalar hamda kreditlar hisobiga kuzatilgan. 
Ularning hajmi 2023-yildagi 9 579,4 mlrd so‘mdan 2024-yilda 43 313,3 mlrd so‘mga yetib, qariyb 4,5 baravarga 
yoki 352 foizga oshgan. Bu viloyatda xorijiy kapital ishtirokining faollashgani hamda investitsion jozibadorlikning 
sezilarli darajada oshganidan dalolat beradi.

2	  Muallif ishlanmasi 

Aksincha, tijorat banklari kreditlari va boshqa qarz mablag‘lari 2023-yildagi 2 626,6 mlrd so‘mdan 2024-
yilda 400,7 mlrd so‘mga tushib, qariyb 84,7 foizga kamaygan. Bu investitsiyalarni moliyalashtirishda bank 
kreditlari ulushining qisqarib, asosan xorijiy investitsiyalar hisobiga o‘rin almashganini ko‘rsatadi.

Umuman olganda, 2024-yilda Namangan viloyatida investitsiyalarni moliyalashtirish tarkibida xorijiy 
investitsiyalar ulushi keskin oshib, investitsion modelda tashqi moliyaviy manbalarning ahamiyati kuchaygan. 
Bu holat hudud iqtisodiyotiga yirik kapital oqimini ta’minlash bilan birga, investitsiya manbalarini diversifikatsiya 
qilish va moliyaviy barqarorlikni ta’minlash zaruratini ham yuzaga keltiradi.

Kichik biznes va xususiy tadbirkorlikni qo‘llab-quvvatlash, ishlab chiqarishni modernizatsiya qilish hamda 
xizmat ko‘rsatish sohasini kengaytirishga qaratilgan iqtisodiy islohotlar investitsiya jarayonlarining faollashuviga 
xizmat qilmoqda. Ayniqsa, iqtisodiyot tarmoqlari bo‘yicha investitsiyalar taqsimotini o‘rganish kichik korxonalar 
va mikrofirmalarning sanoat, qurilish, savdo hamda xizmatlar sohalaridagi o‘rnini baholashda muhim ahamiyat 
kasb etadi (3-jadval).

3-jadval. O‘zbekiston Respublikasi iqtisodiy faoliyat turlari bo‘yicha kichik korxonalar va mikrofirmalarning asosiy 
kapitalga investitsiyalar hajmi (mlrd so‘m)3

№ Iqtisodiy faoliyat turi
Yillar

2020 2021 2022 2023 2024
Jami 77 487,9 85 221,1 99 981,0 145 842,8 231 829,5

1 Qishloq, o‘rmon va baliqchilik xo‘jaligi 5 722,1 5 891,0 5 053,2 5 172,9 9 073,7
2 Sanoat 37 890,6 39 248,8 51 507,1 91 775,1 131 549,2
3 Qurilish 7 979,9 13 266,2 12 794,2 15 148,9 34 644,0
4 Savdo 10 378,2 7 101,3 7 732,3 11 212,5 22 542,2
5 Tashish va saqlash 2 671,7 1 999,7 4 047,6 4 235,3 7 463,9
6 Yashash va ovqatlanish xizmatlari 2 062,2 3 090,8 1 428,7 3 410,8 3 726,2
7 Axborot va aloqa 580,2 677,6 726,2 514,1 2 269,2
8 Moliyaviy va sug‘urta faoliyati 369,2 74,7 82,9 124,1 475,3
9 Ta’lim 287,5 260,1 376,3 247,7 571,1

10 Sog‘liqni saqlash va ijtimoiy xizmatlar 1 492,7 2 384,5 2 721,2 1 766,6 3 186,4
11 San’at, ko‘ngil ochish va dam olish 282,7 515,1 327,7 186,5 199,9
12 Boshqa turlari 7 770,9 10 711,3 13 183,6 12 048,3 16 128,4

Jadval ma’lumotlari O‘zbekiston Respublikasi bo‘yicha kichik korxonalar va mikrofirmalarning asosiy 
kapitalga kiritilgan investitsiyalari 2020–2024-yillarda barqaror o‘sish tendensiyasini namoyon etganini 
ko‘rsatadi. Jami investitsiyalar hajmi 77 487,9 mlrd so‘mdan 231 829,5 mlrd so‘mga yetib, qariyb uch baravarga 
oshgan. Bu kichik biznesning mamlakat iqtisodiyotidagi investitsion faolligi sezilarli darajada kuchayganini 
anglatadi.

Tarmoqlar kesimida investitsiyalarning asosiy qismi sanoat sohasiga to‘g‘ri kelib, ushbu yo‘nalishda kapital 
qo‘yilmalar 3,5 baravarga oshgan. Qurilish va savdo sohalarida ham sezilarli o‘sish kuzatilib, mazkur tarmoqlar 
kichik biznes investitsiyalarining muhim yo‘nalishlariga aylangan. Xizmatlar sektorida, xususan tashish va 
saqlash, yashash va ovqatlanish hamda axborot va aloqa sohalarida ham ijobiy dinamika saqlanib qolgan.

Ijtimoiy yo‘naltirilgan tarmoqlar — ta’lim, sog‘liqni saqlash va ijtimoiy xizmatlar sohalarida investitsiyalar 
hajmi nisbatan kam bo‘lishiga qaramay, 2024 yilda ularning o‘sishi kuzatilgan. Umuman olganda, investitsiyalar 
tarkibida sanoat va qurilish yetakchi o‘rinni egallab, kichik biznesning iqtisodiy o‘sishdagi rolini yanada 
mustahkamlayotganini ko‘rsatadi.

Kichik biznes va xususiy tadbirkorlik subyektlarining tashqi iqtisodiy faoliyati hudud iqtisodiyotining ochiqligi 
va raqobatbardoshligini baholashda muhim ko‘rsatkichlardan biri hisoblanadi. Eksport va import hajmlarini tahlil 
qilish kichik biznesning xalqaro savdo jarayonlaridagi ishtirok darajasini, hududning eksport salohiyatini hamda 
importga bog‘liqlik darajasini aniqlash imkonini beradi.

X U L O S A  V A  T A K L I F L A R 
Namangan viloyatida kichik biznes subyektlarining tashqi savdo operatsiyalari so‘nggi yillarda bosqichma-

bosqich kengayib, eksport va import tarkibida muayyan tarkibiy o‘zgarishlar yuz bermoqda. Ushbu jarayonlarni 
tizimli baholash hududda ishlab chiqarilayotgan mahsulotlarning raqobatbardoshligini, tashqi bozorlar bilan 

3	  O‘zbeksiton Respublikasi milliy statistika qo‘mitasi ma’lumorlari asosida muallif ishlanmasi

integratsiya darajasini hamda savdo balansida shakllanayotgan tendensiyalarni aniqlashda muhim ahamiyat 
kasb etadi.

Tashqi savdo ko‘rsatkichlari eksport salohiyati ortib borayotganini ko‘rsatsa-da, import hajmining yuqoriligi 
ayrim mahsulot turlari bo‘yicha ichki ishlab chiqarish yetarli darajada rivojlanmaganidan dalolat beradi. Xizmatlar 
sohasida ishlab chiqarish hajmining bandlikka nisbatan tezroq o‘sishi mehnat unumdorligining oshayotganini 
ko‘rsatadi, biroq yuqori qo‘shilgan qiymatga ega xizmatlar ulushi hali yetarli darajada shakllanmagan.

Mazkur masalalarni hal etish uchun, birinchi navbatda, investitsiyalarni hududlar kesimida muvozanatli 
taqsimlash mexanizmlarini kuchaytirish, chekka tumanlarda infratuzilma va biznes muhitining jozibadorligini 
oshirish zarur. Ikkinchidan, kichik biznesni moliyalashtirishda ichki manbalar ulushini kengaytirish, uzoq muddatli 
imtiyozli kreditlar hamda muqobil moliyalashtirish instrumentlarini rivojlantirish muhim ahamiyat kasb etadi.

Bundan tashqari, eksportga yo‘naltirilgan ishlab chiqarishni qo‘llab-quvvatlash, import o‘rnini bosuvchi 
mahsulotlar ishlab chiqarishni rag‘batlantirish hamda yuqori texnologiyali va bilimga asoslangan xizmatlar 
sektorini rivojlantirish ustuvor yo‘nalishlardan biri bo‘lishi lozim. Mazkur chora-tadbirlar orqali kichik biznesning 
hududiy raqobatbardoshligini oshirish, iqtisodiy o‘sishning barqarorligini ta’minlash va aholi bandligini 
kengaytirish imkoniyatlari yuzaga keladi.

maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

